
A.L. 54 tal-2011

ATT DWAR IL-PROVVISTI U S-SERVIZZI
(KAP. 117)

Regolamenti ta’ l-2011 dwar is-Swieq tal-Bdiewa

BIS-SAĦĦA tas-setgħat mogħtija bl-artikolu 3 ta’ l-Att dwar 
il-Provvisti u s-Servizzi. il-Ministru tal-Finanzi, l-Ekonomija 
u Investiment, f ’konsultazzjoni mal-Ministru għar-Riżorsi u 
Affarijiet Rurali, għamel dawn ir-regolamenti li ġejjin:-

1.  It-titolu ta’ dawn ir-regolamenti hu Regolamenti ta’ 
l-2011 dwar is-Swieq tal-Bdiewa.

2.  F’dawn ir-regolamenti, sakemm ir-rabta tal-kliem ma 
teħtieġx xort’oħra:- 

“applikant” tfisser persuna jew entità li tapplika għall-
allokazzjoni ta’ posta biex tipparteċipa f’Suq tal-Bdiewa;

“l-Att” tfisser l-Att dwar il-Provvisti u s-Servizzi;

“bejjiegħ fit-toroq” tfisser persuna li jkollha liċenza 
bħala bejjiegħ fit-torow taħt ir-Regolamenti dwar il-Liċenzi 
tal-Kummerċ;

“bidwi” tfissser persuna li tikkoltiva, tkabbar jew, 
tiżbarka prodotti agrikoli lokali;

“ċentru tas-swieq tal-prodotti tal-biedja” tfisser ċentru 
tas-swieq stabbiliti skond ir-Regolamenti ta’ l-1975 dwar iċ-
Ċentri tas-Swieq ta’ Prodotti tal-Biedja;

“detentur ta’ permess” tfisser persuna jew entità li 
jkollha permess biex topera posta f’Suq tal-Bdiewa;

“id-Direttur” tfisser id-Direttur responsabbli għas-swieq 
bl-ingrossa;

Titolu.

Tifsir.

A.L. 24 ta’ l-1975.

A.L. 1 ta’ l-2006.

Suppliment tal-Gazzetta tal-Gvern ta’ Malta Nru. 18,710, 18 ta’ Frar, 2011
Taqsima  B

____________________________________________________________________

“Għaqda tal-Produtturi” tfisser għaqda stabbilita u 
rikonoxxuta skond l-Att dwar l-Għaqdiet tal-Produtturi;

“il-Ministru” tfisser il-Ministru responsabbli għall-
agrikoltura;

“prodott agrikolu importat” tfisser kull prodott agrikolu 
mhux ikkoltivat jew imkabbar ġewwa Malta, jew ħut mhux 
żbarkat Malta, u jinkludi prodotti mhux ġejjin direttament 
minn dawk il-prodotti primarji lokali mis-setturi tal-
agrikoltura, tat-trobbija ta’ l-annimali jew tas-sajd;

“prodott agrikolu lokali” tfisser kull prodott agrikolu 
ikkoltivat jew imkabbar ġewwa Malta, jew ħut żbarkat Malta, 
u jinkludi prodotti ġejjin direttament minn dawk il-prodotti 
primarji lokali mis-setturi tal-agrikoltura, tat-trobbija ta’ 
l-annimali jew tas-sajd;

“Suq tal-Bdiewa” tfisser suq stabbilit skond ir-
regolament 3;

“it-Taqsima dwar l-Amministrazzjoni tas-Swieq”, jew 

“it-Taqsima” tfisser it-Taqsima awtorizzata mill-Ministru 
biex torganizza u tamministra Swieq tal-Bdiewa.

3.  (1)  Għandhom jiġu mwaqqfa Swieq tal-Bdiewa għat-
tqegħid fis-suq u l-bejgħ ta’ prodotti agrikoli lokali mill-bidwi lill-
konsumatur.

(2)  Is-Swieq tal-Bdiewa għandhom jiġu mwaqqfa 
f’dawk is-siti identifikati speċifikament għal dakn l-iskop mit-
Taqsima wara konsultazzjoni ma’ l-entità jew l-entitajiet li 
jkollhom ġurisdizzjoni fuq dak is-sit. Id-Direttur għandu javżs 
dwar it-twaqqif ta’ Swieq tal-Bdiewa ġodda flimkien mal-pjanti 
tas-sit tagħhom fil-Gazzetta.

(3)  Is-Swieq tal-Bdiewa għandhom jinżammu miftuħa 
f’dawk il-ġranet u f’dawk il-ħinijet stipulate kif hemm fl-Ewwel 
Skeda li tinsab ma’ dawn ir-regolamenti:

Iżda is-Swieq tal-Bdiewa jistgħu jiftħu f’kull ħin jew 
ġurnata oħra li d-Direttur jista’ jistabbilixxi minn żmien għal żmien 
u hekk javża fil-Gazzetta.

Kap. 447.

Twaqqif ta’ Swieq 
tal-Bdiewa.

4.  (1)  Ħadd ma jista’ jopera posta u jipparteċipa f’Suq tal-
Bdiewa mingħajr permess maħruġ mit-Taqsima.

(2)  Permess maħruġ skond dawn ir-regolamenti 
għandu jkun assoċjat ma’ posta waħda speċifika fi ħdan xi Suq tal-
Bdiewa partikolari.

(3)  Permess maħruġ skond dawn ir-regolamenti 
għandu jibqa’ validu sal-31 ta’ Diċembru 2013. Wara dak il-perjodu 
il-permess għandu jiġi revokat awtomatikament u għandha tinħareġ 
sejħa ġdida għall-applikazzjonijiet mit-Taqsima, hekk li tingħata 
preferenza lil detenturi ta’ permess preċedenti.

(4)  Id-dritt li jitħallas ta’ kull sens għal kull permess ta’ 
parteċipazzjoni f’Suq tal-Bdiewa huwa ta’ sebgħin euro (€70.00).

(5)  Id-dritt li jitħallas għal permess isir dovut fl-ewwel 
ta’ Jannar ta’ kull sena. Id-Direttur għandu jgħarraf lid-detentur tal-
permess bil-miktub li jkollu 45 jum minn dik id-data biex iħallas 
dak id-dritt.

(6)  Permess maħrug milt-Taqsima skond dan ir-
regolament ma jeżentax lid-detentur tiegħu mill-konformità ma’ xi 
rekwiżit taħt xi liġi oħra.

(7)  Id-Direttur għandu, darba kull sitt xhur, jippubblika 
fil-Gazzetta lista tad-detenturi ta’ permess li jkollhom permess biex 
joperaw posta fis-Swieq tal-Bdiewa. Id-Direttur għandu jżomm 
rekord aġġornat ta’ dik il-lista u jista’ jippubblikaha daqstant spiss 
kemm ikun meħtieġ.

5.  Kull persuna jew entità li tkun trid tikseb permess biex 
topera posta u tipparteċipa f’Suq tal-Bdiewa għandha tippreżenta 
applikazzjoni ffirmata lit-Taqsima fuq il-formola preskritta li 
hemm fit-Tieni Skeda li tinsab ma’ dawn ir-regolamenti, provduta 
mill-istess Taqsima, li jkun fiha, iżda mhux biss, l-informazzjoni li 
ġejja:

(a)  isem l-applikant;

(b)  data;

(ċ)  indirizz;

(d)  fotokopja tal-karta ta’ l-identità;

Parteċipazzjoni f’Suq 
tal-Bdiewa.

Applikazzjoni għal 
permess biex topera 
posta f’Suq tal-
Bdiewa.

(e)  ċertifikat ta’ Kondotta mill-Pulizija;

(f)  Ċertifikat tal-immaniġġjar ta’ l-ikel;

(g)  numru ta’ reġistrazzjoni fiskali tal-VAT;

(h)  numru ta’ reġistrazzjoni tal-vettura;

(i)  numru ta’ reġistrazzjoni ta’ l-Għaqda tal-Produturi, 
meta dan ikun japplika;

(j)  nomina ta’ sostitut u assistenti, meta dan ikun 
japplika; u

(k)  deskrizzjoni tal-prodotti agrikoli li l-applikant ikun 
bi ħsiebu joffri għall-bejgħ fis-Suq tal-Bdiewa.

6.  Huma biss dawn il-persuni jew entitajiet li ġejjin li 
għandhom jkunu eliġibbli li jiksbu permess biex joperaw posta u 
jipparteċipaw f’Suq tal-Bdiewa:

(a )   pe r suna  reg i s t r a t a  mad-Dipa r t imen t  t a ’ 
l-Agrikoltura bħala bidwi full-time jew part-time;

(b)  għaqda tal-produtturi reġistrata skond l-Att dwar 
l-Għaqdiet ta’ Produtturi li tbiegħ prodotti agrikoli koltivati 
jew imkabbrin lokalment mill-membri tagħha;

(ċ)  koperattiva reġistrata kif meħtieġ fis-settur agrikolu 
jew tas-sajd;

(d)  persuna li tipproduċi prodotti ġejjin direttament 
minn dawk il-prodotti primarji lokali mis-setturi tal- 
agrikoltura, tat-trobbija ta’ l-annimali jew tas-sajd: 

Iżda bidwi eliġibli taħt il-paragrafu (a) għandu jitħalla 
joffri għall-bejgħ prodott agrikolu lokali ikkoltivat, imkabbar 
jew żbarkat Malta minn persuna oħra li tkun reġistrata mad-
Dipartiment ta’ l-Agrikoltura bħala bidwi full-time jew part-
time:

Iżda ħadd b’liċenza ta’ bejjiegħ fit-toroq, bejjiegħ bil-
posta, ġerrej jew peddler maħruġ skond ir-Regolamenti ta’ 
l-2006 dwar il-Liċenzi tal-Kummerċ, jew li jkollu permess 
jew liċenza biex jixtri prodotti agrikoli miċ-ċentri tas-swieq 

Eligibilità.

tal-prodotti tal-biedja, ma’ għandu jkun eliġibbli li jikseb 
permess biex jopera posta u jipparteċipa f’Suq tal-Bdiewa, 
jew li jaġixxi bħala sostitut jew assistent ta’ detentur ta’ 
permess.

7.  (1)  It-Taqsima għandha tikkonferma bil-miktub 
li tkun waslitilha applikazzjoni għal permess biex topera 
posta f’Suq tal-Bdiewa fi żmien xahar minn meta taslilha dik 
l-applikazzjoni, u għandha titlob lill-applikant sabiex jippreżenta 
kull dokumentazzjoni jew informazzjoni nieqsa.

(2)  Id-dokumentazzjoni jew informazzjoni mitluba 
skond is-subregolament (1) għandha tiġi ppreżentata fi żmien xahar 
mid-data ta’ dik it-talba.

(3)  Jekk id-dokumentazzjoni jew l-informazzjoni 
mitluba skond ir-subregolament (1) ma jiġux ippreżentati 
mill-applikant fiż-żmien stipulat skond is-subregolament (2), 
l-applikazzjoni għandha titqies li tkun ġiet irtirata.

8.  (1)  It-Taqsima għandha teżamina kull applikazzjoni 
li tkun ġiet ippreżentata lilha kif imiss mill-applikant u li tkun 
tinkludi kull dokumentazzjoni jew  informazzjoni oħra li tista’ 
tintalab skond ir-regolament 7.

(2)  Jekk in-numru ta’ applikazzjonijiet validi li jasli 
fit-Taqsima jkun akbar min-numru ta’ postijiet vakanti f’ Suq tal-
Bdiewa, għandha tingħata preferenza lill-għaqdiet tal-produtturi, 
lill-bdiewa full-time, u lil bdiewa li ma jkollhomx permess joperaw 
posta f’xi Suq tal-Bdiewa ieħor. Applikazzjonijiet li jkollhom 
l-istess livell ta’ preferenza għandhom jittellgħu bil-polza.

(3)  It-Taqsima għandha toħroġ avviż li bih tgħarraf lill-
applikant bid-deċiżjoni tagħha dwar l-applikazzjoni tiegħu fi żmien 
xahar minn meta tirċievi d-dokumentazzjoni u l-informazzjoni 
kollha meħtieġa.

9.  (1)  Meta t-Taqsima taċċetta applikazzjoni għall-
allokazzjoni ta’ permess biex topera posta f’Suq tal-Bdiewa, din 
għandha tgħarraf lill-applikant, fl-avviż li jintbagħat skond ir-
regolament 8, li l-applikazzjoni tkun ġiet aċċettata, kif ukoll b’kull 
kundizzjoni ulterjuri li jidhdrilha xieraq li tapplika dwar dak il-
permess.

Talba għall-
informazzjoni.

Avviż dwar id-
deċiżjoni.

Applikazzjoni li tiġi 
aċċettata.

(2)  Applikant li jirċievi avviż skond is-subregolament 
(1) għandu jingħata ġimgħatejn biex jiħallas id-dritt għall-permess 
dovut skond ir-regolament 4(4), u jekk dan ma jsirx l-applikazzjoni 
għandha titqies li tkun ġiet irtirata.

(3)  It-Taqsima għandha toħroġ permess minnufih 
wara li tirċievi id-dritt għall-permess. Il-permess għandu jkun fih 
il-kundizzjonijiet u r-regoli kollha marbuta mal-ħruġ ta’ dak il-
permess kif ukoll ma’ l-operat tal-posta fis-Suq tal-Bdiewa.

(4)  L-applikant għandu jitħalla jokkupa l-posta allokata 
fis-Suq tal-Bdiewa speċifiku skond il-permess:

(a)  fi żmien ġimgħatejn mill-ħruġ tal-permess milt-
Taqsima; jew

(b)  fil-każ ta’ Suq tal-Bdiewa li għadu kemm twaqqaf, 
minnufih meta joħroġ il-permess.

10.  (1)  Meta, minħabba f’restrizzjonijiet fin-numru ta’ 
postiijiet, it-Taqsima ma tkunx tista’ toħroġ permess biex topera 
posta fis-Suq ta-Bdiewa fir-rigward ta’ applikazzjoni li tkun saret 
kif imiss skond dawn ir-regolamenti, it-Taqsima għandha tgħarraf 
lill-applikant b’dan fl-avviż mibgħut skond ir-regolament 8.

(2)  It-Taqsima għandha wkoll tgħarraf lill-applikant 
li ma jkunx kiseb permess minħabba fir-raġunijiet imsemmija 
fis-subregolament (1), li jkun ser jitqiegħed fuq Lista ta’ Stennija 
sakemm jitwaqqfu Swieq tal-Bdiewa ġodda, jew sa meta xi posta 
f’ Suq tal-Bdiewa eżistenti ssir vakanti. 

(3)  Meta posta f ’Suq tal-Bdiewa jsir vakanti, it-
Taqsima għandha tgħarraf bil-miktub lill-ewwel applikant fuq 
il-Lista ta’ Stennija u jkunu japplikaw id-dispisizzjonijiet tar-
regolament 9 dwar applikazzjoni li tiġi aċċettata:

Iżda persuna ma tistax tiġi allokata permess biex topera iżjed 
minn posta waħda fl-istess Suq tal-Bdiewa.

(4)  Meta jiġi mwaqqaf Suq tal-Bdiewa ġdid, it-
Taqsima għandha toħroġ sejħa ġdida għall-applikazzjonijiet 
għal parteċipazzjoni f’dak is-Suq tal-Bdiewa. Dik is-sejħa għall-
applikazzjonijiet għandha tinżamm miftuħa għall-perijodu ta’ mill-
inqas xahar, li jista’ tiġi estiż mid-Direttur.

Lista ta’ Stennija.

11.  (1)  Kull permess maħruġ mit-Taqsima skond dawn ir-
regolamenti ma jistax jiġi tasferit.

(2)  It-Taqsima tista’, meta toħroġ permess biex 
topera posta f’Suq tal-Bdiewa, tistabbilixxi mal-permess dawk il-
kundizzjonijiet li jidhrulha adatti. 

(3)  Mingħajr preġudizzju għar-regolament 12, kull 
deċiżjoni tat-Taqsima tista’ tiġi riveduta mit-Tribunal ta’ Reviżjoni 
Amministrattiva mwaqqaf bli-artikolu 5(1) ta’ l-Att dwar il-
Ġustizzja Amministrattiva.

12.  Kull detentur ta’ permess jista’ jagħmel skambju tal-
posta allokata lilu kif hemm fil-permess miksub skond dawn 
ir-regolamenti. Talba għaldaqstant għandha tiġi ppreżentata bil-
miktub lid-Direttur u ffirmata minn kull detentur ta’ permess 
konċernat. Id-deċiżjoni tad-Direttur fir-rigward ta’ dik it-talba tkun 
finali u d-disposizzjonijiet tar regolament 11(3) m’għandhomx 
japplikaw għal dik id-deċiżjoni.

13.  (1)  Detentur ta’ permess jista’ jinnomina persuna 
waħda bħala sostitut tiegħu fir-rigward ta’ permess biex jopera 
posta f’Suq tal-Bdiewa.

(2)  Is-sostitut ikun il-persuna responsabbli għall-posta 
meta ma jkunx hemm id-detentur tal-permess: 

Iżda s-sostitut ma’ jista’ bl-ebda mod jikseb l-istatus ta’ 
detentur ta’ permess minħabba fil-funzjoni tiegħu ta’ sostitut.

(3)  Id-detentur tal-permess għandu jgħaddi lit-Taqsima 
l-isem tal-persuna awtorizzata minnu biex tkun is-sostitut tiegħu.

14.  (1)  Detentur ta’ permess jista’ jinnomina persuni biex 
jagħmlulu ta’ assistenti u jassistuh fl-operat tal-posta.

(2)  Id-detentur tal-permess għandu jgħarraf lit-Taqsima 
bl-ismijiet ta’ l-assistenti kollha awtorizzati minnu.

15.  Kull persuna li tkun detentur ta’ permess, is-sotitut 
tiegħu jew assistent li jopera minn posta f’Suq tal-Bdiewa għandha 
tilbes  fil-ħinijiet kollha distintiv ta’ identifikazzjoni li jingħatalha 
mit-Taqsima.

Kundizzjonijiet għall-
permess. 

Kap. 490.

Skambju tal-posti. 

Sostituti.

Assistenti.

Distintivi ta’ 
identifikazzjoni.

16.  Id-detentur tal-permess jista’ jagħmel kull tibdil, iżid 
jew ineħħi informazzjoni mogħtija lit-Taqsima fl-applikazzjoni 
oriġinali dwar id-dettalji personali tiegħu, in-nomina ta’ sostitut, in-
nomina ta’ l-assistenti, in-numru tal-vettura jew it-tipi ta’ prodotti 
agrikoli lokali li jkun ser joffri għall-bejgħ mill-posta tiegħu, billi 
jippreżenta lit-Taqsima kopja iffirmata tal-formola li hemm fit-
Tielet Skeda.

17.  (1)  Id-dokument tal-permess maħruġ mit-Taqsima 
dwar posta li tinsab ġo Suq tal-Bdiewa għandu jintwera b’mod ċar 
f’kull waqt.

(2)  Kull wieħed mid-detenturi tal-permess jew sostitut 
għandhom ikunu preżenti fil-posta f’kull waqt.

(3)  Il-qjies ta’ posta li tinsab ġo Suq tal-Bdiewa għandu 
jkun ta’ 3 metri b’ 3 metri, u l-ispazju allokat għall-vettura għandu 
jkun ta’ 3 metri b’ 7 metri.

(4)  Detentur ta’ permess jew is-sostitut tiegħu ma 
jista’ f’ebda waqt joffri mill-posta allokata lilu fis-Suq tal-Bdiewa 
prodott agrikolu importat jew xi prodott agrikolu li jkun inxtara 
jew li ġie xort’oħra akkwistat minn ċentru tas-swieq tal-prodotti 
tal-biedja.

(5)  Detentur ta’ permess jew is-sostitut tiegħu jista’ 
biss joffri għall-bejgħ mill-posta allokata lilu fis-Suq tal-Bdiewa, 
dawk it-tipi ta’ prodotti agrikoli lokali speċifikati fl-applikazzjoni 
għall-permess. 

(6)  Detentur ta’ permess jew is-sostitut tiegħu jista’ 
juża biss dik il-vettura li jkollha n-numru ta’ reġistrazzjoni kif 
speċifikat fl-appplikazzjoni għall-permess, u għandu jipparkja dik 
il-vettura fl-ispazju tal-posta allokat.

(7)  Detentur ta’ permess jew is-sostitut tiegħu għandu 
jipprovdi kontenituri ta’ l-iskart fil-posta allokata liklu fil-ħinijiet 
tal-ftuħ. 

(8)  Detentur ta’ permess jew is-sostitut tiegħu 
għandu jiżgura illi, permezz tal-posta allokata lilu, tal-vetturi jew 
aċċessorji, ma ssir l-ebda ħsara lil xi triq, bankina jew proprjetà 
pubblika.

(9)  Detentur ta’ permess jew is-sostitut tiegħu għandu 

Tibdil fl-informazzjoni 
mogħtija.

Regoli għall-operat 
tal-posta.

jiżgura illi f’kull ħin li jkun armat jżomm il-posta allokata lilu 
nadifa u jkun responsabbli li ma jħalli ebda skart jew materjal ieħor 
fl-ispazju tal-posta mal-ħin ta’ l-għeluq.

(10)  Detentur ta’ permess jew is-sostitut tiegħu għandu 
jiżgura illi l-posta allokata lilu jkollha sistema tat-tifi tan-nar (fire 
extinguishers) adatti.

18.  (1)  Ma jista’ jsir l-ebda pparkjeġġar minn vetturi 
privati fis-siti u fil-ġranet u l-ħinijiet meta jintrama Suq tal-Bdiewa, 
minbarra dawk il-vetturi reġistrati mid-detenturi ta’ permessi kif 
imiss.

(2)  Dawk is-siti li fihom jintrama s-Suq tal-Bdiewa 
għandhom jingħalqu għat-traffiku fil-ħinijet tal-ftuħ.

19.  Detentur ta’ permess għandu jżomm rekord ta’ kull 
bejgħ li ssir mingħandu, fi ktieb tal-bejgħ għal kull xahar approvat 
mid-Direttur. Dawk ir-rekords għandhom juru il-kwantità u x-xorta 
tal-prodott li jkun inbiegħ mid-detentur tal-permess u l-prezz li 
jkun ġab għalih, u għandhom jingħataw lid-Direttur meta jiġu hekk 
mitluba.

20.  It-Taqsima jkollha d-dritt tissospendi jew tħassar 
permess maħruġ skond dawn ir-regolamenti jekk tkun sodisfatta li 
d-detentur ta’ permess ikun naqas milli jħares dawn ir-regolamenti, 
li l-kundizzjonijiet tal-permess ma jkunux ġew mħarsa, jew f’xi 
wieħed minn dawn il-każijiet li ġejjin:

(a)  id-detentur tal-permess jonqos milli jikseb livell 
aċċetabbli ta’ wiri tal-prodott offrut għall-bejgħ;

(b)  id detentur tal-permess jonqos milli juri l-prezz tal-
prodott agrikolu offrut għall-bejgħ;

(ċ)  id-detentur tal-permess jonqos milli jżomm ir-
rekwiżiti kollha tal-iġjene dwar is-saħħa pubblika jew l-ikel; 

(d)  id-detentur tal-permess jonqos milli jżomm il-posta 
għal tliet ġimgħat konsekuttivi, iżda dan m’għandux ikun 
japplika jekk id-detentur tal-permess jgħarraf lit-Taqsima 
f’dak iż-żmien u jipprovdi raġuni ġustifikata għall-assenza 
tiegħu;

(e)  id-detentur tal-permess jitqies mit-Taqsima li jkun 
kiser xi waħda mid-dispożizzjonijiet ta’ dawn ir-regolamenti;

Regolamenti tat-
traffiku.

Rekords li għandhom 
jinżammu mid-
detentur ta’ permess.

Sospensjoni jew 
Kanċellar ta’ permess.

(f)  id-dritt tal-permess jibqa’ ma jitħallasx minn 45 
jum wara d-data meta jkun sar dovut; jew

(g)  għal kull raġuni ġustifikata oħra.

21.  (1)  I-Taqsima għandha tkun responsabbli għall-
amministrazzjoni ġenerali u l-organizzazzjoni tas-Swieq tal-Bdiewa 
skond dawn ir-regolamenti.

(2)  It-Taqsima għandha d-dritt titlob lill-Kummissarju 
tal-Pulizija sabiex jgħinha fl-enforzar ta’ dawn ir-regolamenti.

22.  (1)  Kull persuna li tikser jew li tonqos milli tosserva 
xi waħda mid-disposizzjonijiet ta’ dawn ir-regolamenti tkun ħatja 
ta’ reat u tista’ teħel:- 

(a)  meta tinsab ħatja l-ewwel darba, multa ta’ mhux 
anqas minn ħames mitt euro (500) iżda mhux iżjed minn elf u 
ħames mitt euro (1,500);

(b)  meta tinsab ħatja t-tieni darba jew wara, multa 
ta’ mhux anqas minn elf u ħames mitt euro (1,500) iżda 
mhux iżjed minn elfejn, tliet mija u disgħa u għoxrin euro u 
sebgħa u tletin ċenteżmu (2,329.37) jew multa ikkalkulata 
fuq il-profitt magħmul mill-ħati dwar in-negozju bi ksur tar-
regolamenti, skond liema tkun l-ogħla: 

Iżda meta l-multa tiġi hekk kalkulata, din ma tistax tkun 
iżjed minn ħames darbiet tal-profitt magħmul mill-ħati:

Iżda wkoll il-Qorti tista’, u jekk tiġi hekk mitluba 
tagħmel mill-prosekuzzjoni għandha, minbarra kull piena 
oħra, tikkundanna l-ħati għal priġunerija għal mhux inqas 
minn tletin ġurnata u mhux iżjed minn sentejn.

(2)  Minbarra l-pieni msemmija fis-subregolament (1), 
il-qorti għandha, meta hekk tintalab tagħmel mill-prosekuzzjoni, 
tordna l-konfiska ta’ kull oġġett jew ħaġa li jkollhom x’jaqsmu 
mar-reat.

(3)  Minbarra l-pieni msemmija fis-subregolamenti 
(1) u (2), il-Qorti għandha, meta hekk tintalab tagħmel mill-
prosekuzzjoni, meta ssib lill-persuna ħatja għat-tieni darba jew 
aktar drabi, tordna s-sospensjoni tal-liċenza tagħha għal perjodu 
ta’ mhux anqas minn ġimgħa iżda mhux iżjed minn tliet xhur, jew 
it-tħassir ta’ kull liċenza jew permess tagħha li jkollhom x’jaqsmu 
ma’ xi kummerċ jew negozju li għalih ikun jirreferi r-reat, u 
għandha tordna li liċenza hekk mħassra ma tistax terġa’ tinħareġ lil 
dak il-ħati.

Poteri amministrattivi.

Reati u Pieni.

L-Ewwel Skeda 

Regolament 3 

'ranet u !inijiet tal-Ftu$ tas-Swieq tal-Bdiewa 

 

Lokalità  Jiem   !inijiet tas-Sajf !inijiet tax-Xitwa 

      (1 Mejju – 30 Sett) (1 Ott – 30 Apr.) 

 

 

Ta’ Qali (Attard) It-Tlieta, L-Erbg"a  07:00 – 21:00  07:00 – 17:00 

u s-Sibt 

It-Tieni Skeda 

Regolament 5 

Swieq tal-Bdiewa -Formola ta’ Applikazzjoni 
 

Imla fejn jg$odd g$alik 

 

Isem ta’ l-Applikant _____________________________________________________ 

 

Numru ta’ l-I.D. ________________  FRC ____________________________ 

 

Indirizz  ______________________  Telefon__________________________ 

 

_____________________________  Mobile __________________________ 

 

_____________________________  Email ___________________________ 

 

Numru tal-VAT________________  P.O. Reg. Nru ____________________ 

 

 

Bidwi Full-time   __________    Bidwi Part-time_________ 

 

Area tar-raba’  __________ (tumoli) 

 

Kopji tal-pjantif IACS __________ 

 

Numru ta’ re$istrazzjoni tal-vettura ____________________________ 

 

               Iva  Le 

         

G"andek b#onn dawl? 

 

G"andek %ertifikat tal-immanni$$jar tal-ikel?                                    * 

 

G"andek prodotti organi%i? 

 

 

Prodotti li ser ji&u offruti g$all-bejg$ mis-Suq tal-Bdiewa 

___________________________________________________________________

___________________________________________________________________

___________________________________________________________________

___________________________________________________________________ 

Dettalji dwar prodotti derivati u ta’ prodotti b’ valur mi#jud 

 

_____________________________________________________________________ 

 

_____________________________________________________________________ 

 

Prodotti Organi%i 
 

_____________________________________________________________________ 

 

_____________________________________________________________________ 

 

 

Dettalji tas-Sostitut 

 

Isem u Kunjom_______________________________________  

 

Numru ta’ l-I.D.  _______________  Indirizz__________________________ 

 

Telefon   _________________  _________________________________ 

       

Mobile  __________________ _________________________________ 

 

 

Dettalji ta’ l-Assistenti 

 

Isem  _________________________ Isem ____________________________ 

 

Kunjom______________________  Kunjom__________________________ 

 

Numru ta’ l-I.D ________________  Numru ta’ l-I.D ____________________ 

 

Indirizz________________________ Indirizz __________________________ 

 

_______________________________ _________________________________ 

 

 

Isem  _________________________ Isem ____________________________ 

 

Kunjom______________________  Kunjom__________________________ 

 

Numru ta’ l-I.D ________________  Numru ta’ l-I.D ____________________ 

 

Indirizz________________________ Indirizz __________________________ 

_______________________________ _________________________________ 

 

Uri matul liema xhur bi "siebek tbieg" mill-posta tieg"ek 

 

Jan____Fra____Mar____Apr____Mej____(un____Lul____Aww____Sett____ 

 

Ott____Nov____Di%____ 

 

 

Lokalità preferuta __________________________________________ 

 

 

Jiena hawn ta"t iffirmat nikkonferma li l-informazzjoni provduta hija koretta u li qrajt il-

kundizzjonijiet kollha biex tipparte%ipa f’Suq tal-Bdiewa. 

 

Qieg"ed nipprovdi wkoll kopji ta%-%ertifikati u nifhem li minn #mien g"al #mien nista’ 

ni$i mitlub nipprovdi %-%ertifikati ori$inali 

 

 

 

 

 

 

 

Firma ta’ l-Applikant      .................................    Data ..................................... 

 

Numru ta’ l-I.D.  ................................. 

 

 

 

 

Jekk jogh&bok %omm i#-#ertifikati ori&inali f’post fa#ilment a##essibbli u fil-&ranet 

kollha tas-Suq. Jekk jog$&bok %omm ukoll #-#ertifikati tal-immani&&jar tal-ikel, tal-

prodotti organi#i u #-#ertfikati o$ra. 

 

 

Kopja tal-Karta ta’ l-Identità g$andha ti&i provduta ma’ l-applikazzjoni. 

 

 

 

* Meta l-applikazzjoni tkun qieg"dha ssir minn koperattiva jew entità privata jew 

kumpannija g"andha ti$i pprovduta, %-%ertifikati ta’ kull persuna awtorizzata li ta"dem 

fil-posta  

It-Tielet Skeda 

Regolament 16 

Formola biex temenda d-dettalji ppre%entati fil-Formola ta’ l-Applikazzjoni 
 

Detentur tal-Permess  

 

Isem  _________________________________________________ 

 

Permess ___________________   Suq tal-Bdiewa  _________________ 

 

A. Emendi fid-Dettalji tad-Detentur tal-Permess 

 

Numru ta’ l-I.D.________________  FRC ____________________________ 

 

Address  ______________________  Telefon __________________________ 

 

_____________________________  Mobile __________________________ 

 

_____________________________  Email ___________________________ 

 

Numru tal-VAT       ____________  P.O. Reg. Nru        ________________ 

 

Bidwi Full-time __________    Bidwi Part-time  ______________ 

 

B. Sostituti 

 

Emendi fid-dettalji ta’ Sostituti e#istenti 

 

Isem u Kunjom   _______________________________________  

 

I.D.card  _________________  Indirizz__________________________ 

 

Telefon   _________________  _________________________________ 

       

Mobile  __________________ _________________________________ 

 

Nomina ta’ Sostitut (did 

 

Isem u Kunjom   _______________________________________  

 

I.D.card  _________________  Indirizz __________________________ 

 

Telefon   _________________  _________________________________ 

       

Mobile  __________________ _________________________________ 

C. Assistenti 

 

Emendi fid-dettalji ta’ assistenti e#istenti 

 

Isem _________________________  Isem____________________________ 

 

Kunjom______________________  Kunjom__________________________ 

 

Numru tal-I.D.__________________  Numru tal-I.D._____________________ 

 

Indirizz ________________________ Indirizz __________________________ 

 

_______________________________ _________________________________ 

 

 

Nomina ta’ Assistenti $odda 

 

Isem _________________________  Isem____________________________ 

 

Kunjom______________________  Kunjom__________________________ 

 

Numru tal-I.D.__________________  Numru tal-I.D._____________________ 

 

Indirizz ________________________ Indirizz __________________________ 

 

_______________________________ _________________________________ 

 

D. Prodotti 

 

_____________________________________________________________________ 

 

_____________________________________________________________________ 

 

 

E. Numru ta’ Re&istrazzjoni tal-Vettura     ___________________________ 

 

 

 

 

 

 

Firma tad-Detentur tal-Permess   __________________Data ____________________ 

 

Numru ta’ l-I.D.   ___________ 




